
草中品 

當歸 

原文 

味甘，溫。主咳逆上氣，溫瘧、寒熱，洗在皮膚中（《大

觀本》，洗音癬），婦人漏下絕子，諸惡創瘍、金創。煮飲之。

一名干歸。生川谷。 

 

註釋 

《吳普》曰︰當歸，神農、黃帝、桐君、扁鵲︰甘，無毒；岐伯、雷公︰辛，

無毒；李氏︰小溫。或生羌胡地。  

《名醫》曰︰生隴西。二月、八月采根，陰乾。  

案︰《廣雅》云：山靳，當歸也。《爾雅》云：薜，山靳。郭璞云：今似靳

而粗大。又薜，白靳，郭璞云：即上山靳。  

《范子計然》云：當歸，出隴西。無枯者，善。 

 

 


